
REGULAMENTO DE XESTION E USO DE ESPAZOS DA
UNIVERSIDADE DE SANTIAGO DE COMPOSTELA

Exposicion de motivos

Nos Estatutos da Universidade de Santiago de Compostela, aprobados por Decreto
14/2014, do 30 de xaneiro, da Conselleria de Cultura, Educacién e Ordenacion
Universitaria, as Unicas mencions directas que figuran expresamente no seu articulado
relacionadas coa materia obxecto deste regulamento recollense nos artigos 51 letra h) e
98, letra g), do texto estatutario. O primeiro deses artigos refirese & regulacion tanto
conceptual como funcional das facultades e escolas, atribuindolle como unha das slas
funciéns a administracién de espazos, servizos e equipamento, xunto cos recursos do
centro e o control da sua calidade.

O artigo 98 dos Estatutos recolle as competencias propias das Xuntas de Facultade ou
Escola, figurando entre as mesmas a programacion de espazos, servizos e equipamento
e a supervision da sua xestion. No desenvolvemento desas previsions algins centros da
USC contan cunha regulamentaciéon especifica sobre o particular e noutros casos as
mencions sobre xestion e organizacion de espazos incliense nos regulamentos de réxime
interno como unha das competencias previstas para as comisions delegadas das xuntas
de centro.

O conxunto e tipoloxia de espazos da USC supera o dos fisicamente situados nas
facultades e escolas e, por outra, que entre 0s espazos situados nestas facultades e
escolas se atopan algins de caracter institucional correspondentes a Organos
universitarios non dependentes nin organica nin funcionalmente destes centros. Tal é
particularmente o caso de todos os departamentos e dalguns institutos e centros de
investigacion que tefien as suas sedes en dependencias de facultades e escolas.
Considerando que, consonte establece o art. 47.1 dos Estatutos, os departamentos,
facultades, escolas e institutos de investigacion son, xuntamente coa Escola de
Doutoramento, que goza de espazo propio, as entidades en que se estrutura
organicamente a USC, é necesario regulamentar a asignacion destes espazos
institucionais e asemade atribuir a organizacion e administracion deses espazos aos
Organos aos que se asignen, aos efectos de que estes poidan cumprir debidamente as
funciéns que estatutariamente lle corresponden.

O uso de espazos para fins institucionais nas diversas estruturas universitarias xa fora
obxecto de debate e acordo polo Consello de Goberno na sta sesion de data 28 de abril
de 2008, aprobandose por maioria uns criterios para a stUa distribucion centrados
maioritariamente nas actividades de investigacion.

Co presente regulamento establécese unha regulacion de alcance xeral co fin de
harmonizar e sistematizar os aspectos mais relevantes en materia de espazos,

delimitando e definindo a tipoloxia de usos e a sla dispoiiibilidade para fins institucionais
e outras cuestions conexas.

Por outro lado, o contido desta norma debe completarse coa normativa que regule a cesién
de dependencias e espazos titularidade da USC, naqueles supostos que se refiren &
realizacion de actividades fora do ambito académico.

O regulamento estrutlrase en catro capitulos que abranguen un total de dezanove artigos,
duas disposicions adicionais, unha derrogatoria e unha derradeira Unica. No capitulo |
establécense as disposiciéns de caracter xeral presentes en toda norma e dun xeito
especifico polo obxecto deste regulamento definense os distintos usos que poder darse
aos distintos espazos da Universidade.

As competencias xeneéricas na administracion, xestion, responsabilidade e disposicion de
espazos nas suas diferentes tipoloxias recollense no capitulo I, que determina ademais a
competencia para fixar a localizacién da totalidade de estruturas docentes, investigadoras,
administrativas, de servizo ou de apoio institucional con caracter previo ao seu uso.

O capitulo 1l define os aspectos xerais a ter en conta para a asignacion dos diversos usos,
gue poderan completarse coa regulacion prevista nos regulamentos de réxime interno ou
sobre xestion e asignacion de espazos que tefian aprobados os centros e outras estruturas
universitarias, respectando en todo caso a regulacién xeral que aqui seestablece. Por
Gltimo, no capitulo IV abérdase a disposicibn e uso de espazos, xunto coa sua
desocupacion e dispoiiibilidade.

A regulacién complétase coas previsions contidas nas disposicions adicionais, en relaciéon
coa creacion do Rexistro de ocupacion de espazos e a asuncién das competencias por
parte do reitor ou reitora en materia de espazos, naqueles supostos de situacions
excepcionais que asi o requiran.

CAPITULO |
Disposicions xerais

Artigo 1. Obxecto

O presente regulamento ten por obxecto establecer os criterios xerais para a organizacion,
distribucion, xestion e asignacidbn de espazos nos centros, servizos, unidades e
infraestruturas universitarias, asi como a sua disposicién e uso controlado no tempo, cuxa
titularidade corresponda a Universidade de Santiago de Compostela (en diante USC) e
gue formen parte do seu patrimonio inmobiliario.

Incliese igualmente o uso de espazos polos 6rganos estatutarios e polas entidades
vinculadas ou dependentes da USC, asi como a organizacion, xestion e uso daqueles
espazos cedidos por outras institucions publicas ou entidades privadas.

Artigo 2. Ambito de aplicacion

1. Os espazos obxecto da regulacién son os referidos &s facultades e escolas,
departamentos, institutos e centros de investigacion e outras unidades organizativas
especializadas, inmobles e dependencias destinadas a administracion e servizos, asi
como o resto de inmobles, xunto cos seus espazos anexos e de uso exterior.

2. Teranse en conta igualmente aqueles espazos propios das infraestruturas instrumentais
de uso comun que presten servizos de apoio a investigacion da USC, comprendendo tanto
as unidades como as plataformas cientifico-tecnoléxicas.

3. O regulamento ten un alcance xeral e obrigatorio para o conxunto de espazos
dispofiibles, sen prexuizo das concrecions que os centros, departamentos e outras
estruturas universitarias poidan establecer nos seus regulamentos internos, respectando
en todo caso o contido da presente norma.

Artigo 3. Definicion e tipoloxia de espazos

1. A regulacién de espazos respondera & seguinte tipoloxia de usos:

a) Uso docente e discente referido a aulas, seminarios, laboratorios de practicas para o
alumnado, salas de estudo, salas de informatica, audiovisuais e outros espazos que
conten con medios técnicos destinados a formacion ou utilizacion dos estudantes no
desenvolvemento e adquisicion da sua formacion. Incliense neste apartado os espazos
comuns e de uso polivalente destinados a actos académicos e institucionais.

b) Uso investigador para os laboratorios e calquera outro espazo destinado a funcions ou
equipamento de investigacion, tanto nos centros académicos, departamentos ou

estruturas organizativas especializadas como institutos, centros singulares, unidades ou
plataformas de investigacion.

¢) Uso como espazo de traballo ordinario, referido aos espazos de traballo do persoal
docente e investigador e do persoal de administracibn e servizos, espazos de
comunicacions e informéatica, salas para o persoal de limpeza, mantemento e seguridade,
locais de almacenamento e calquera outro que se tefia concertado ou contratado.

e) Uso directivo e de goberno destinado aos érganos unipersoais ou colexiados
localizados nos servizos centrais da universidade, nas slUas facultades ou escolas,
departamentos, institutos ou centros de investigacién ou en calquera outra infraestrutura
universitaria.

f) Uso de extension universitaria relacionado con actividades de tipo cultural, deportivas,
de emprendemento, de representacion estudantil, solidarias ou de cooperacion.

CAPITULO I
Competencia

Artigo 4. Principios xerais

No marco do establecido nos Estatutos da USC corresponde ao reitor/a, ou 6rgano
unipersoal de goberno en guen delegue, decidir a localizacion e o establecemento dos
distintos centros, departamentos, institutos, servizosde apoio & docencia e investigacion,
servizos administrativos, catedras, e calquera outra unidade ou estrutura nas que se
organiza a USC.

Artigo 5. Facultades, escolas e departamentos

1. Consonte a lifia g) do artigo 98 dos Estatutos da USC, é competencia das Xuntas de
Facultade e Centro a programacioén dos espazos previstos para os diferentes usos que
se mencionan no artigo 3, asi como a sua xestion.

2. No marco da programacion a que se refire o nimero anterior, corresponde 4s direccions
de centro a xestién dos espazos do centro. A supervisién da devandita xestion pola Xunta
de Facultade ou Escola podera levarse a cabo a través dunha comision delegada desta,
gue terd a denominacion, composicion e funcidns que determine o regulamento de réxime
interno do centro ou que acorde a Xunta de centro, procurando a representacion adecuada
dos departamentos, institutos, unidades e outras estruturas organizativas da USC que
tefian sede fisica no centro.

Para garantir un uso axeitado e unha asignacion equitativa dos espazos e equipamento,
os/as decanos/as e directores/as poderan solicitar igualmente aos departamentos, grupos

de investigacion ou equipos canta informacion precisen sobre as actividade docentes e
investigadoras que se desenvolva nas suas instalacions.

3. Os departamentos deberan ter asignados na facultade ou escola en que tefian
establecida a sUa sede espazos apropiados para o desenvolvemento das suas funcions,
definidas nos Estatutos da USC, e en particular para as suas funciéns directivas. Asi
mesmo, os centros facilitaran o uso das salas de xuntas, salas de reunién e os espazos
de uso colectivo dos que dispofian para o desenvolvemento das actividades dos
departamentos, institutos e calquera outra estrutura ou unidade con sede fisica no centro.

A asignacion deses espazos farase de acordo sempre entre 0Ss centros e 0S
departamentos afectados respectando os criterios comuns de asignacion de espazos que
acorden os 6rganos competentes. En caso de falta de acordo resolvera o/a reitor/a ou
cargo unipersoal de goberno en quen delegue. A organizacién e xestidon ordinaria destes
espazos correspondera aos departamentos a que estean asignados.

Salvo imposibilidade material, os espazos dun departamento estaran agrupados, para
facilitar a coordinacién entre o seu PDI, e 0 uso optimizado dos mesmos. O mesmo rexera
para os departamentos interfacultativos nas slas respectivas sedes.

Artigo 6. Estruturas de investigacion

1. E competencia dos/as directores/as e directores/as cientificos/, respectivamente, dos
institutos e centros singulares de investigacion a organizacién, distribucién e asignacion,
segundo as suas dispofibilidades, dos espazos de uso investigador e outros usos
compatibles cos mencionados no artigo 3 deste regulamento.

Non obstante, no caso dos centros singulares e de acordo coa normativa vixente sobre a
sla creacién e funcionamento, correspéndelle aos/as directores/as adxuntos/as a xestion
de infraestruturas, o que inclie a formulacién de propostas de uso e asignacion de
espazos.

2. No desenvolvemento das slas competencias en materia de xestion de espazos, as
direccions dos institutos e centros de investigacién poderan contar co apoio dunha
comision en materia de xestion e uso de espazos, que terd a denominacion e composicion
gue se lle atribla internamente en cada instituto ou centro. A comision podera realizar
funcions de proposta, consulta ou informe.

3. No suposto de estruturas de investigacion gque estean situadas nas dependencias
dunha facultade ou escola, e que non dispofian dunha sede ou edificio propio féra delas,
deberan delimitarse os espazos destinados a realizacién de tarefas investigadoras no
centro que as alberga. Os respectivos decanatos e direccidns estableceran e aprobaran
conxuntamente un protocolo de coordinacién que contefia, entre outras materias, medidas
relacionadas coa asignacién, uso e mantemento dos respectivos espazos.

As discrepancias que puideran producirse en relacion coas medidas de coordinacién ou
uso de espazos sera resoltas polos érganos de goberno dos centros e 0s responsables

de cada unidade ou dependencia e, en ultima instancia, polo reitorado previo informe e
proposta da comision prevista no artigo 8 deste regulamento.

Artigo 7. Infraestruturas restantes

Corresponde ao/a reitor/a, ou érgano unipersoal de goberno en quen delegue, a
competencia e responsabilidade na xestion e administracion das restantes instalacions de
uso docente, investigador, administrativo e de servizos, de direccion ou extension
universitaria, que non estean asignadas ou vinculadas a centros, ou ben para a realizacién
doutras actividades universitarias situadas en edificios titularidade da USC.

Non obstante, poderase delegar en determinadas xefaturas de servizo ou area, ou ben
nas direcciéns ou responsables das infraestruturas, a responsabilidade da xestion do uso
de espazos nos edificios que determine o/a reitor/a ou érgano unipersoal en quen delegue.

Artigo 8. Comision xeral de espazos

1. Para os efectos de asesoramento ao reitor/a, ou érgano persoal en quen delegue, sobre
a organizacion, distribucion, xestién, uso ou asignacion dos espazos, constitiese unha
Comisién xeral de espazos que terd como presidente/a & persoa coas competencias
delegadas en materias de infraestruturas, como secretario/a a persoa que sexa
responsable da coordinacion das areas de infraestruturas e actuaran como vogais as
persoas que designe o reitor, ou 6rgano persoal en quen delegue, entre aquelas con
competencias en materia de xestién de espazos en centros, institutos, centros singulares
e demais infraestruturas fisicas da USC.

Na composicion da comision terase en conta a distribucion das instalacions entre os
Campus de Santiago de Compostela e Lugo.

Artigo 9. Resolucion de conflitos

1. A organizacioén, distribucion, xestidon, uso ou asignacion de espazos poderdn ser
obxecto de reclamacién por calguera membro da comunidade universitaria.

2. A reclamacion presentaraselle ao 6rgano unipersoal responsable da xestiébn dos
espazos sobre os que se formule a mesma, que podera solicitar informe & comision de
xestion de espazos correspondente, se a houber, antes de resolver a reclamacion.

3. A resolucion da reclamacion debera notificarse no prazo maximo dun mes. Transcorrido
o devandito prazo sen que se notificase, poderé entenderse desestimada, de acordo co
artigo 24.1, paragrafo terceiro, da Lei 39/2015, do 1 de outubro, do procedemento
administrativo comun das administracions publicas.

4. Contra a resolucién da reclamacién caberd o recurso que corresponda segundo o
previsto no artigo 73 dos Estatutos da USC e na lexislacibn do procedemento
administrativo comdn.

CAPITULO 1l

Asignacién de espazos
Artigo 10. Asignacion de espazos de uso docente

Correspdndelle aos/as decanos/as e directores/as de facultades e escolas a asignacion
dos espazos de uso docente dos seus centros, de acordo cos criterios xerais e coa
programacion aprobada pola Xunta do centro. Na asignacién dos devanditos espazos
ter&n prioridade as actividades académicas de titulacions oficiais de grao do propio centro
sobre as de master, as dos estudos propios e as de titulacions doutros centros que tefian
temporalmente cedido o uso dalglns espazos.

Artigo 11. Asignacién de espazos para uso ordinario do profesorado

1. Correspdndelle aos/ds decanos/as e directores/as de escola a asignacion aos
departamentos e outras estruturas de investigacion de dependencias nas que ubicar os
espazos de traballo e, se é o caso, de espazos adicionais de laboratorio de investigacion,
para o persoal docente e investigador (PDI) que desenvolva as suas funcidons no centro,
e segundo as dispofiibilidades existentes.

2. O profesorado con vinculacién permanente e dedicacion a tempo completo tera dereito
preferente a un espazo de traballo de uso individual, agas nos casos xustificados de
imposibilidade material, nos que se lle podera asignar espazos de traballos compartidos.
Esta asignacion realizarase no campus onde estea adscrita a praza que ocupe e
procurarase que sexa no centro onde se desenvolva a parte principal da actividade
docente e investigadora, para o que se terd en conta a prestacion de servicios continuada
no centro durante os Ultimos catro cursos académicos.

3. Ao profesorado sen vinculacion permanente, nas diferentes modalidades previstas na
lexislacion universitaria en vigor, asignaraselle na medida do posible espazos de traballo
de uso individual, nas mesmas condicions e unha vez cubertas as necesidades do
profesorado permanente. No caso de que non se dispofia de espazos de traballo
individualizados a asignacion realizarase en espazos de uso compartido.

No suposto concreto do profesorado asociado e, en xeral, para todo aquel profesorado
gue non dispofia dun lugar estable ao teren asignado encargo docente nun centro
diferente a do campus no que esta o centro 0 que estd adscrito, asignaranse espazos
comuns e compartidos de uso temporal para titorias, aproveitamento do tempo entre os
seus labores, descanso e preparacion das stas obrigas docentes.

De acordo coa normativa vixente o profesorado ou investigador/a ad honorem non tera
dereito a reserva de espazos de uso individual. Non obstante, os centros poderan
asignarlle un espazo compartido de uso non exclusivo, en funcibn das suas
dispofiibilidades.

Documento asinado dixitalmente e accesible en:/Documento firmado digitalmente y accesible en:/Digitally signed document with accessibility at:
https://sede.usc.es/csv/691E-0CF6-4597-AF20

Ver detalle da sinatura na derradeira paxina/Ver detalle de la firma en la Gltima pagina/See detail of the signature on the last page
CSV: 691E-0CF6-4597-AF20 8/22



UNIVERSIDADE
DE SANTIAGO
DE COMPOSTELA

4. Para o restante persoal en formacion, bolseiros/as e estudantes asignarase dentro das
dispofiibilidades do centro espazos de uso compartido, unha vez cubertas as necesidades
da totalidade do profesorado.

5. Para cubrir as necesidades de espazo de traballo derivadas das estadias do
profesorado visitante, as persoas organizadoras da visita comunicaran o director do
departamento e ao/a decano/a ou ao/a director/a do centro a intencién de convidar ao/a
profesor/a visitante con suficiente antelacion para prever a dispofiibilidade de espazo para
gue desenvolva os seus labores. A persoa responsable do centro podera asignar un
espazo a estes usos unha vez cubertas o resto das necesidades do profesorado do centro
e do persoal investigador contratado ou en formacion e en funcién da dispofiibilidade de
espazos adecuados na instalacion.

Artigo 12. Asignacién de laboratorios e espazos de investigacion

1. A asignacioén aos departamentos e outras estruturas de investigacion de espazos para
uso investigador nos edificios dos centros académicos levarase a cabo, igualmente,
polos/as decanos/as e directores/as de centro, de acordo coa programacion establecida
pola Xunta do centro e cos departamentos aos que pertencen os/as investigadores que
forman parte dos grupos.

Unicamente se asignaran laboratorios, espazos e equipamento para o uso dos
investigadores en activo que figuren inscritos no Catélogo de investigadores e grupos de
investigacion da USC, nos termos previstos na sta normativa, e 0S seus equipos.

No caso de non dispor de suficiente espazo no centro para asignar aos equipos que
desenvolven 0 seu traballo no centro, atenderase ao tamafio dos mesmos,
cuantificandose en funcion do numero de investigadores/as activos/as cos que conten.
Favorecerase a asignacion de espazos a aqueles grupos que compartan instalacions e
equipamento de investigacion no centro.

Aos efectos de computar o espazo ocupado por un grupo de investigacion, sumarase o
espazo ocupado por todos/as os/as investigadores e equipos que o conforman, en todos
0s centros nos que tefian asignado espazo. Ademais dos espazos que ocupen 0S grupos
nas instalacions propiedade da USC, tamén se tomara en consideracién para o cémputo
da superficie ocupada polo grupo aquelas dependencias que use en dotaciéns que non
son propiedade da universidade.

No caso de investigadores/as que se incorporen & USC para desenvolver lifias de
investigacion independentes e que ainda non formen parte dun grupo de investigacion
inscrito no Catalogo, incluindo os que se vinculen & USC en virtude de convenios de
colaboracién con outras institucions, os responsables dos centros aos que se adscriban
poderan acordar a asignacion provisoria de espazos de acordo co establecido no Art. 19.4
desta normativa.

2. Na identificacién e asignacion dos espazos teranse en conta as necesidades requiridas
para o equipamento especial, e unha vez identificados tales espazos daraselle prioridade

aos labores investigadores no seu uso, excepto para a realizacion de practicas tuteladas,
traballos fin de grao e master, teses doutorais e outros supostos nos que o alumnado poida
requirir a utilizacién de equipamento docente situado en espazos de investigacion.

3. Nas dependencias integradas na Area de Infraestruturas de Investigacion a asignacion
e uso de espazos corresponde, respectivamente, 4 direccién cientifica no caso das
unidades de investigacién e aos responsables cientifico-técnicos/as para as plataformas
existentes na USC.

4. Para asignacion de usos individuais ou compartidos atenderase a diferente tipoloxia de
persoal investigador e de apoio nos termos previstos no Acordo sobre clasificacion
profesional e as suas condicidéns retributivas, comezando polo persoal do subgrupo
profesional 3 en orde decrecente e ata completar as restantes categorias dos subgrupos
2 e 1, segundo a dispoiiibilidade de espazos existente.

Artigo 13. Asignacion de espazos para uso administrativo e de servizos

1. Corresponde ao/a reitor/a ou 6rgano de goberno unipersoal en quen delegue a
asignacion de espazos nas edificacions e dependencias destinadas a albergar os
diferentes servizos e unidades administrativas da USC segundo a estrutura vixente en
cada momento

2. A asignacion de espazos nas facultades e escolas destinados ao persoal de
administracion e servizos (PAS), asi como os de servizos situados nos centros, sera
responsabilidade do reitor ou do 6rgano unipersoal en quen tefia delegadas as
competencias en materia de asignacion e xestion de espazos.

3. Corresponde igualmente aos decanos/as e directores/as dos centros a asignacion
daqueles espazos dedicados as bibliotecas, no caso de estaren integradas nas
dependencias do centro. O/A decano/a ou director/a do centro debera consultar a
direccion da Biblioteca Universitaria as decisions que afecten ao uso dos espazos da
biblioteca do centro, asi como aquelas que afecten ao mantemento e & xestion do seu uso,
incluindo os termos nos que se debe realizar a apertura destes espazos e 0s seus horarios
de funcionamento.

4. Teran dereito a un espazo de traballo individual de forma permanente os/as
directores/as de area, os/as xefes de servizo, os responsables das unidades de xestidon
de centros e departamentos e persoal con funciéns equivalentes. No resto dos casos
poderase distribuir o persoal en espazos compartidos de traballo, que deberan
complementarse con salas de reunién de uso individual ou compartido para as tarefas ou
actividades que esixan este tipo de locais.

Artigo 14. Asignacién de espazo para os 6rganos de goberno

1. Os 6rganos unipersoais da Universidade previstos estatutariamente disporan para o
desenvolvemento das suas funciéns directivas e de goberno de espazos de traballo de

uso individual, cuxa asignacion correspondera ao reitor/a ou 6rgano unipersoal no que
delegue.

Porén, no caso das facultades e escolas unicamente se podera garantir o dereito a contar
cos ditos espazos individuais aos seus decanos ou decanas e directores ou directoras de
centro. Para os restantes 6rganos unipersoais procederase de acordo coa dispofiibilidade
de cada centro, respectando sempre na eventual adxudicacién de espazos individuais ou
de uso compartido a prelacion de 6rganos unipersoais establecida no artigo 69.5 dos
Estatutos. No caso dos departamentos, garantirase en todo caso a asignacion de cando
menos un espazo dedicado as tarefas de direccion e secretaria, tal e como se indicou no
art. 5.3 deste regulamento.

Artigo 15. Asignacion doutros espazos

A asignacién de usos de extension universitaria definidos no artigo 3 e outros posibles
usos das dependencias e instalacions realizarase polos respectivos responsables de
espazos dos centros, estruturas, unidades ou servizos mencionados nos artigos
precedentes.

Correspéndelle os/as decanos/as e directores/as dos centros a asignacién de espazos
para as actividades de representacion do estudantado do centro ou daquelas actividades
organizadas polos/as estudantes e que se consideren complementarias a actividade
académica. Ser4 competencia do reitor, ou do Organo persoal en quen delegue, a
asignacion dos espazos analogos para a representacion e as actividades do estudantado
no ambito da universidade. A disposicions dos espazos para estes usos farase segundo
a dispofiibilidade existente nas dependencias que correspondan en cada caso, e sempre
despois de cubrir as obrigas docentes, investigadoras e de administracion e prestacion de

servizos.
Artigo 16. Criterios de distribucion de espazos

Para a asignacion dos espazos segundo o disposto no artigos precedentes teranse en
conta os criterios de distribucién de espazos vixentes, que poderan ser revisados e
actualizados polo Consello de Goberno por proposta 6rgano unipersoal competente en
materia de infraestruturas. Este criterios incliense como anexo deste regulamento.

CAPITULO IV
Disposicion e uso de espazos
Artigo 17. Dereito ao uso de espazos

1. O dereito do profesorado a dispor dos medios necesarios para o desenvolvemento das
suas funciéns e o cumprimento das suas obrigas, entre eles dispofier de espazos de
traballo de uso individual, manterase mentres estean en servizo activo.

Cando sexan declarados en situacion de servizos especiais, que se atopen en comision
de servizos ou situaciéns equivalentes terdn reservado o espazo gue ocupen ata o
reingreso ao servizo activo. Non obstante, os/as decanos/as e os/as directores/as de
centro poderan dispor deses espazos durante o tempo de reserva do posto de traballo,
coa finalidade de que sexan compartidos ou empregados por outro persoal docente e
investigador. O profesorado en situacion de servizos especiais, comision de servizos ou
situacion equivalente debera retirar o material e Gtiles de traballo destes espazos co fin de
gue sexan ocupados por outras persoas durante a sta ausencia.

2. Sen prexuizo da reserva prevista no paragrafo anterior, establécese o principio xeral de
gue cada persoa podera contar cun Unico espazo de uso individual nas dependencias da
USC, ben en espazos de uso exclusivo ou en dependencias de uso compartido.

3. Por motivos xustificados poderanse atender solicitudes temporais de uso e
equipamento de espazos por parte da comunidade universitaria, debendo procederse a
sua asignacion definitiva de existir dispofiibilidade de espazos nun prazo maximo de seis
meses, contados desde a data de solicitude formal.

Artigo 18. Desocupacion dos espazos por extincién ou cesamento da relacion laboral

1. O persoal que tefia asignado un espazo de traballo de uso individual ou colectivo debera
deixalo libre no momento da extincion ou cesamento da sua vinculacion laboral coa
universidade. A desocupacioén do espazo inclie a obriga de recoller os efectos persoais
gue puidese haber nas dependencias.

2. Para o persoal docente e investigador desde a Xerencia enviarase unha comunicacion
de oficio & persoa interesada para os efectos de deixar libre o espazo correspondente, asi
como aos 6rganos dos centros, departamentos, unidades ou estruturas con competencia
e responsabilidade na asignacién de espazos.

A persoa interesada dispora dun prazo de 20 dias habiles para liberar o espazo que vifia
ocupando, con entrega das chaves das dependencias se for o caso, e deberad comunicarllo
ao responsable de espazos do edificio ou instalacién, quen dara conta & Xerencia. De non
efectuarse a desocupacion procederase & ocupar o espazo de oficio, enviando os efectos
persoais e de traballo ao espazo designado pola universidade para tal fin. A persoa
responsable dos espazos podera dar orde de mudar os medios de acceso aos espazos
se o considera pertinente unha vez rematado o prazo para a desocupacion.

3. Para o persoal de administracion e servizos a Xerencia encargarase das comunicacions
de oficio e o/a traballador/a informara ao seu responsable funcional da dispofibilidade do
espazo gue estivera ocupando.

Por parte do responsable do edificio procederase a adopcion das medidas analogas as
dispostas para o persoal docente e investigador, no caso de non producirse a
desocupacion.

Artigo 19. Revision periédica da dispofiibilidade dos espazos dedicados a investigacion,

servizos ou estudos propios

s

1. A asignacién de laboratorios e espazos dedicados & investigacion nos centros
revisarase cada catro anos de forma que se avaliard a asignacion de espazos en funcién
dos criterios definidos no artigo 16. Como resultado desta revision, o/a decano/a ou
director/ao do centro podera proceder a realizar unha nova programacién dos asignacion

de espazos.

2. No caso das estruturas de investigacion a revision do uso dos espazos realizarase no
momento que 0s seus regulamentos de réxime interno asi o establezan, ou as slas
normas de constitucion de ser o caso. Se non incluiren indicacions a este respecto
aplicarase o criterio temporal indicado no punto anterior, e sempre cun limite maximo de

4 anos.

3. Para aqueles supostos nos que a revision da asignaciéon de espazos implicase a perda
de dereito a contar coas dependencias que se tifian asighadas e que, como resultado
desta situacion, se derivase a necesidade de trasladar persoas e equipamentos a outro
centro, o traslado non serd efectivo mentres non se acorde entre os responsables dos

espazos nos centros e mais dos departamentos implicados.

4. No caso de que se conformen novos grupos ou equipos de investigacion en momentos
anteriores ou posteriores a revision do uso dos espazos, ou aumenten de tamafio os
existentes, os/as investigadores/as promotores dos grupos ou equipos dirixiranse aos
responsables de xestibn dos espazos nos centros ou estruturas de investigacion para
solicitar o espazo necesario para o desenvolvemento das actividades con anterioridade &
constitucién do grupo ou equipo. O responsable do centro ou estrutura de investigacion
debera informar sobre a dispoiiibilidade de espazos no centro con anterioridade a
constitucién do grupo ou equipo ao 6rgano competente da aprobacién destas actividades.

5. As disposicions de solicitude de novos espazos que se describen para 0s grupos
equipos de investigacién aplicaranse tamén aos espazos dedicados a servizos ou estudos

propios nos centros con superficie dedicada a estes fins.

Disposicion adicional primeira. Rexistro de ocupacion de espazos

A USC contara cun Rexistro de ocupacion de espazos que sera implementado a través da
corresponde aplicacion institucional e no que se incluirdn todos os espazos da USC, xunto
coa informacion de ocupacion de cada espazo e adscricion ao centro, estrutura de
investigacién ou 6rgano que tefian a competencia da sda administracion en materia de

xestién de espazos.

A informacion contida neste rexistro tomarase como referencia na adopcién de decisiéns
relativas a asignacion de espazos, na obtencion de estatisticas e elaboraciéon de informes
oficiais e operativos e nas distribuciéns de recursos para a operacion das infraestruturas

e as actuacions de reforma, acondicionamento e mellora das dotacions.

Regularase mediante unha instrucion do 6rgano con competencias en xestion de espazos
o funcionamento deste Rexistro, incluindo as obrigas de todos os érganos, centros e
servizos implicados no seu mantemento e a posta a disposicion dos medios técnicos
necesarios para a stia implementacion.

Disposicion adicional segunda. Asuncion de competencias polo reitor ou reitora

OIA reitor/a, ou 6rgano unipersoal en quen delegue, podera asumir as competencias en
materia de distribucion, xestion e asignacion de infraestruturas en calquera dos supostos
previstos neste regulamento, cando circunstancias de indole técnica, social, econémica
ou xuridica asi o requiran, ou ben en situaciéns de excepcionalidade previamente
motivadas e declaradas.

Disposicion derrogatoria Unica. Derrogacién normativa

Quedan derrogadas cantas disposicions de igual ou inferior rango se opofian ao disposto
no presente regulamento.

Disposicion derradeira Unica. Entrada en vigor

A presente norma entrara en vigor o dia seguinte ao da sua publicacién no Taboleiro
Electrénico da Universidade de Santiago de Compostela.

ANEXO I: CRITERIOS PARA A DISTRIBUCION DE ESPAZOS
(Aprobados na sesion do Consello de Goberno do 29 de abril de 2008)
1. Introducion

Dispofier de criterios para a xestion de espazos tense convertido nunha necesidade
dado o aumento das demandas, complexidade e interrelacién da actividade dos distintos
centros, departamentos, servizos, grupos de investigacion, etc.

Na actualidade, unha das demandas mais amplamente formuladas polos grupos de
investigacion da nosa universidade ten que ver coas necesidades de espazo que
precisan para levar adiante as suas labores investigadoras. Por iso é necesario asignar
0s espazos dispofiibeis da maneira mais obxectiva posible.

Asi, propofiemos para debate do Consello de Goberno, unha proposta que ten por
obxecto definir os criterios que permitan realizar a distribucion dos espazos,
nomeadamente os dedicados & investigacion.

2. Criterios xerais

A xestion ordinaria dos espazos de uso administrativo, docente e de investigacion
asignados aos distintos Centros da USC corresponde aos érganos de goberno dos
mesmos, por delegacién do Reitor de acordo coas especificaciéns que se indican nestes
criterios.

En todo caso, a decisién ultima sobre o uso dos espazos da USC corresponde ao Reitor
ou Vicerreitor/a en quen delegue. Calquera membro da comunidade universitaria podera
recorrer diante del as decisions que se tomen sobre asignacion e distribucion de
espazos nos distintos centros.

O Reitor ou Vicerreitor/a en quen delegue sera o responsabel de decidir en qué edificio
e/ou locais se localizan os distintos centros, institutos, departamentos, servizos de apoio
a docencia e investigacion, servizos de apoio & comunidade universitaria, servizos
administrativos, catedras, e calquera outro organismo de caracter xeral. A decision da
localizacion ird acompafada dun encargo da xestion destes espazos.

3. Criterios para a distribucion dos espazos dedicados a investigacion

3.1.Procedemento e normas de aplicacion dos criterios para a asignacion de

espazos

3.1.1. Os criterios establecidos neste documento empregaranse:

a) Como criterios de partida para a elaboracion das memorias de necesidades
dos espazos destinados a usos investigadores das novas edificaciéns.

b) No reparto de novos espazos de investigacion das novas edificacions entre

0S grupos que se decida situar nas mesmas.

c) Na redistribucion de espazos de investigacion actualmente ocupados por

grupos de investigacion.

3.1.2. O espazo calculado en funcién dos criterios anteriores podera axustarse
puntualmente en funcién da distribucién interna dos espazos de cada
edificio.

3.1.3. As Unidades de Distribucion de espazos seran:

+  Os Centros Singulares de Investigacion.
«  Os Institutos de Investigacion.

+  Os espazos dedicados a investigacion nas Facultades e Escolas e que
deberan ser delimitados conxuntamente cos Decanatos e/ou Direccions

de Escola.

3.1.4. Todo PDI a tempo completo tera dereito a un espazo de traballo resultante
da suma da superficie basica de traballo e da superficie complementaria por
actividade investigadora que lle corresponda no caso de estar activo en
investigacion.

A definicibn de PDI corresponde & Vicerreitoria de Profesorado e
Organizacién Académica e & Vicerreitoria de Investigacion e Innovacion.

Provisoriamente e para os efectos da aplicacion destes criterios
considerarase PDI activo en investigacion aquel que cumpra algunha das
seguintes condiciéns:

« Condicién a .- Ter un sexenio concedido nos ultimos oito anos.

15

« Condicién b .- Ter participado nun proxecto ou contrato de investigacion
nos ultimos seis anos.

« Condicion c .- Ter dirixido unha tese de doutoramento nos ultimos seis
anos.

Estes criterios adaptaranse posteriormente en funcion dos que se utilicen
para definir os grupos de investigacion que compofien o catalogo da
Universidade.

3.1.5.- O PDI e os/as investigadores/as s6 computaran nun grupo de
investigacion, (agas no caso dos centros de traballo localizados féra dos
campus) ainda que a superficie asignada poda localizarse en mais dunha
Unidade de Distribucion.

3.1.6. A Superficie Basica de Traballo (SBT) asignarase por PDI e sera Unica
para os labores de docencia e investigacion. Incluird gabinete de uso individual
ou compartido (tenderase a que o PDI a tempo completo dispofia de gabinetes
individuais), espazos de uso comun, e unha superficie basica para
investigacion . A Superficie Basica por PDI asignarase con caracter indefinido

e ligado a existencia dunha relacion contractual coa USC.
Cando a superficie basica de traballo do PDI estea localizada féra dos
centros onde este imparte docencia, 0os decanatos e direccions de Centro

deberan prever espazos para o desenvolvemento das tarefas docentes
(titorias, etc.).

3.1.7. A Superficie Complementaria por Actividade Investigadora (SCAI)
asignarase por investigador/a, tera caracter temporal e asignarase por un

periodo de catro anos.

3.1.8. Os locais habituais de traballo e os especificos de investigacion estaran en

locais diferentes cando asi 0 esixan as avaliacions dos postos de traballo.

3.1.9. Unha vez asignada a superficie dunha Unidade de Distribucion entre os
grupos de investigacion radicados na mesma, a superficie que non se asigne

guedara como espazo de reserva.

3.1.10.Cando a superficie total dunha Unidade de Distribucién sexa insuficiente
para asignar a cada grupo o espazo calculado de acordo cos criterios

anteriores, a Vicerreitoria de Infraestruturas tomara as medidas necesarias

para solucionar o problema, ben mediante a ampliacibn dos espazos

dispofiibeis, ben mediante a utilizacion das superficies de reserva da propia

Unidade de Distribucién ou doutras, sempre que fora posible e se mantivera a

coherencia da localizacién. Sen prexuizo do anterior e mentres non se
concrete a solucién, a superficie dispofiible distribuirase proporcionalmente a

gue lle corresponderia a cada grupo en funcién dos criterios aprobados.

3.1.11.En calquera caso, os grupos de investigacion deberan contar cos medios

dispofiibeis & hora de afrontar os seus proxectos e contratos de investigacion.

3.1.12.Previo informe da Vicerreitoria de Investigacién e Innovacién, poderan

solicitar ocupar espazos de reserva:

a) Os grupos de investigacién aos que non se lles asignou a totalidade da

superficie que lles corresponde de acordo con estes criterios.
b) Os novos grupos de investigacion.

c) Os grupos aos que lles sobrevifieran necesidades extraordinarias entre dous

procesos de asignacion.

d) Os grupos de investigacion que demanden unha superficie suplementaria da
gue lles corresponde de acordo cos presente criterios, sempre gque asuman
a totalidade dos custes imputdbeis & superficie que lles fora asignada a

maiores.

A asignacion farase coa prioridade establecida nos paragrafos anteriores.

3.1.13.No prazo dun ano, definiranse 0s espazos que se poden considerar de uso

investigador nos distintos centros, realizarase a adscricion dos grupos a cada
unha das categorias definidas na tdboa de superficies e contrastarase o
modelo definido nestes criterios. Unha vez feitos os axustes do mesmo, se
foran necesarios, servird de base para as decisions que se tomen a partir

desta data.

3.1.14.A asignacion dos espazos que resulten da aplicacion destes criterios e a

adscricion dos grupos de investigacion a cada unha das categorias definidas

na taboa de superficies unha vez definidos os espazos que se poden

considerar de uso investigador nos distintos centros, contrastarase durante o

prazo dun ano despois da sta aprobacién. Unha vez contrastado, procederase

a axustar o modelo definido nestes criterios que finalmente servira de base

para as decisions que se tomen a partires desa data.

3.1.15.A superficie posta a disposicion dos grupos de investigacion serd valorada
en funcién do custe de amortizacién e mantemento, limpeza, seguridade,
etc. e sera considerada como achega da USC ao grupo, correspondéndolle
a Vicerreitoria de Investigacién determinar a inclusidon ou non desta achega

na sua politica de axudas.

3.1.16.Poderanse tomar medidas para incentivar aos grupos de investigacion a
deixar libre 0 espazo que non precisen sen agardar ao seguinte proceso de

asignacion.

3.1.17.A xestibn dos espazos de investigacion de acordo con estes criterios
corresponde aos responsabeis de cada unidade de distribucion, se ben o
PDI, grupos e investigadores/as poderan recorrer a aplicacion dos mesmos
diante do Reitor e sera resolta por unha Comisibn nomeada polo mesmo na
que estaran presentes cando menos a Vicerreitoria de Infraestruturas (ou no
seu caso a encargada da xestibn de espazos) e a Vicerreitoria de

Investigacion e Innovacion.

3.1.18.A interpretacion destes criterios corresponde ao Reitor ou Vicerreitoria en

quen delegue.

3.2.Criterios de asignacion de espazos
a).- Superficie basica de traballo por PDI (SBT):

De acordo co establecido no apartado 3.1.6., inclie o espazo necesario para poder
dispofier de gabinete, espazos comulns (seminarios para reunions, actividades de
grupos de debate, espazo para PDI visitante, almacéns, etc) e unha superficie
bésica para investigacion. O seu valor recollese na Taboa de Superficies do
apartado 3.4

b).- Superficie complementaria por actividade investigadora (SCAI):

A superficie complementaria por actividade investigadora (SCAI) calcularase en
18

funcién do nimero de investigadores/as do seguinte xeito:

SCAI TOTAL= K * SCAI POR INVESTIGADOR * N° investigadores/as

K calcularase tendo en conta a producion cientifica e a captacion de recursos en
relacion coa area a que pertence. Provisoriamente tera un valor de 1.

Os custes indirectos dos recursos captados por cada grupo deberan tender a
cubrir 0s custes imputabeis aos espazos asignados, que seran determinados pola
Xerencia con caracter xeral para toda a universidade mentres non se poida
discriminar por area ou grupo. Inicialmente os custes indirectos captados polo
grupo cubriran a totalidade dos custes de reparacion e mantemento imputabeis a
superficie complementaria asignada por actividade investigadora, agas que os
proxectos sexan competitivos, caso no que s6 cubriran un 40%.

No caso de que os custes indirectos dos recursos captados polo grupo nos
tltimos cinco anos non cubran os custes imputabeis de acordo co descrito no
paragrafo anterior, a Vicerreitoria de Infraestruturas queda facultada para tomar
as medidas que estime oportunas e que poderan supofier, no seu caso, unha
reducion da superficie asignada na porcentaxe de gastos imputabeis que queden
sen cubrir.

A estes a efectos considerase investigador/a, o PDI que estea activo en
investigacion de acordo cos criterios do apartado 3.1.4., os investigadores/as dos
programas Ramén y Cajal, Parga Pondal, Juan de la Cierva, Angeles Alvarifio,
Isabel Barreto, etc., e en xeral os/as investigadores/as vinculados/as ao grupo de
investigacion agas os colaboradores/as externos/as e doutorandos/as que non
dispofian de bolsas ou contratos.

Para o calculo do nimero de investigadores/as do grupo analizarase a evolucion do

mesmo nos ultimos seis anos e efectuarase a proxeccion para os seguintes.

Para permitir a incorporacion de novos/as investigadores/as e grupos, aqueles que

non captaran recursos externos nos ultimos seis anos (OU estes sexan tan escasos

qgue non permitan garantir unha superficie de traballo minima) poderan solicitar a

SBT, SBI e SCAI con exencidon da limitacion correspondente & superficie maxima por
un periodo que non supere 0s tres anos nos cales deberan planificar a consecucién

dos recursos externos necesarios.

¢) Superficie complementaria por grandes equipos, maquinas, instalaciéns,

equipamentos, depdsitos, etc... (SCGE)

Poderase solicitar superficie complementaria por grandes equipos, maquinas,

instalacions, etc. que se analizara en cada caso concreto.

3.3. Superficie Total:

A superficie total correspondente a un grupo de investigacion calcularase do
seguinte xeito:

ST = (SBT *n° PDI) + SCAI TOTAL + SCGM

3.4.- Taboa de superficies

PDI -TC
Grupo -1 | Grupo -2 | Grupo -3 | pp|-TP
SBT por PDI 15 m? 15 m? 15 m? 8 m?
SCAI por investigador/a 10 m? 7 m? 4 m?

Grupo 1.- Grupos de investigacion con altas
necesidades de superficie de laboratorios

Grupo 2.- Grupos de investigacién con necesidades medias de
superficie de laboratorios Grupo 3.- Grupos de investigacion con
necesidades baixas ou nulas de superficie de laboratorios

Documento asinado dixitalmente e accesible en:/Documento firmado digitalmente y accesible en:/Digitally signed document with accessibility at:
https://sede.usc.es/csv/691E-0CF6-4597-AF20

Ver detalle da sinatura na derradeira paxina/Ver detalle de la firma en la Gltima pagina/See detail of the signature on the last page
CSV: 691E-0CF6-4597-AF20

20

21/22



SC

UNIVERSIDADE
DE SANTIAGO
DE COMPOSTELA

Sinaturas dixitais / Firmas digitales / Digital signatures

Asinante/Firmante/Signer: ANTONIO LOPEZ DIAZ, REITOR, UNIVERSIDAD DE SANTIAGO DE COMPOSTELA,
08/10/2021 09:21:40.

Asinante/Firmante/Signer: DULCE MARIA GARCIA MELLA, SECRETARIA XERAL, UNIVERSIDAD DE
SANTIAGO DE COMPOSTELA, 07/10/2021 16:29:00.

CSV: 691E-0CF6-4597-AF20

Documento asinado dixitalmente e accesible en:/Documento firmado digitalmente y accesible en:/Digitally signed document with accessibility at:
https://sede.usc.es/csv/691E-0CF6-4597-AF20

Ver detalle da sinatura na derradeira paxina/Ver detalle de la firma en la Gltima pagina/See detail of the signature on the last page
CSV: 691E-0CF6-4597-AF20 22122



		2021-10-08T09:37:16+0200




